
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪
সেক্সপিয়য়।



তরণির অভ্যন্তরে নেত্রপাত হওয়াতে দেখিতে পাইলাম কতক গুলা অতিরিক্ত মাস্তুর এক কোণে রাশীকৃত রহিয়াছে। মাস্তুর দর্শনে আমার যৎকিঞ্চিৎ আশ্বাস জন্মিল, তৎক্ষণাৎ একটা উঠাইয়া লইয়া তাহার একাগ্রে কনিষ্ঠ বালককে ও অপরাগ্রে তদীয় শিশু দাসকে রজ্জু দ্বারা দৃঢ়রূপে বন্ধন করিলাম, এবং জ্যেষ্ঠ তনয় ও তাহার ভৃত্যকে তদ্রূপ অন্য একটা মাস্তুরের দুই প্রান্তে বন্ধন করিতে বনিতাকে কহিলাম। নাবিকেরা প্রচণ্ড পবন বেগে পোত নিপতিত হইলে যখন অন্য উপায় বিহীন হয় তখন কোন ক্রমে আপনাদের প্রাণ রক্ষা নিমিত্ত অতিরিক্ত মাস্তুর সংগ্রহ করিয়া রাখে, অতএব আমি সেই মাস্তুর যোগে পরিবার রক্ষা স্থির করিয়া কনিষ্ঠ বালকদ্বয়ের রক্ষার ভার স্বয়ং গ্রহণ এবং জ্যেষ্ঠ বালক দুটীর ভার পত্নীর প্রতি অপর্ণ পূর্ব্বক স্ত্রী পুরুষ দুই জনে আপনাদিগকে সেই দুই মাস্তুরের মধ্য স্থানে পৃথক্ পৃথক্ বন্ধন করিলাম। ভাগ্য বলে এই সুযুক্তি উপস্থিত না হইলে সকলেই সমুদ্রের সলিলে নিমগ্ন হইয়া জলসাৎ হইতাম, কেননা তাহার অব্যবহিত পর ক্ষণে আমাদের তরণি মহা সমীরণে ঘূর্ণায়মান হইয়া একটা শৈলোপরি বেগে পতিত হইল, এবং তৎক্ষণাৎ ছিন্ন ভিন্ন হইয়া খণ্ড খণ্ড হইয়া গেল। আমরা দম্পতী দুই মাস্তুরোপলক্ষে নীরের উপরে ভাসিতে লাগিলাম, কিন্তু আমি কনিষ্ঠ বালকদ্বয়ের রক্ষার নিমিত্ত ব্যস্ত সমস্ত হওয়াতে ভার্য্যার কোন সাহায্য করিতে পারিলাম না। তিনি আপন মাস্তুরে জ্যেষ্ঠ বালক দুটীর সহিত ভাসিতে ভাসিতে এক দিকে চলিয়া গেলেন। আমি কিয়ৎ ক্ষণ পরে দূর দৃষ্টি করিয়া দেখিলাম একখান ধীবরের নৌকা দৈবাৎ আসিয়া উপস্থিত হওয়াতে তত্রস্থ নাবিকেরা ঐ দুর্ঘটনা দর্শনে দয়াবান্ হইয়া আমার কলত্র, জ্যেষ্ঠ পুত্র ও সেই শিশু ভৃত্যটীকে আপনাদের তরিতে তুলিয়া লইয়ছে। অনুমান করি সেই জালজীবিরা করিন্থ নগর নিবাসী হইবেক। তোয়নিধির তুঙ্গ তরঙ্গোপরি ভাসমান বনিতা ও দুইটী শিশুর ঐ রূপে রক্ষা

		 এই পাতা শেষ সম্পাদিত হয়েছে ১২:০৬টার সময়, ২ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

